
अतारांकित प्रश्‍न संख्‍या 175
6 दिसम्‍बर, 2013 को उत्‍तरार्थ
विषय: गेहूं में कीड़ा लगने संबंधी यू.जी.-99 नामक बीमारी का खतरा । 
175 : श्री टी. के. रंगराजन :
क्‍या कृषि मंत्री यह बताने की कृपा करेंगे कि :
(1) क्‍या सरकार को गेहूं में कीड़ा लगने संबंधी यू.जी.-99 नामक एक बीमारी की जानकारी है, जिससे मध्‍य-पूर्व के देश प्रभावित हैं; 
(2) क्‍या इस बीमारी से हमारे देश में गेहूं की पैदावार पर कोई खतरा पैदा हुआ है; और  
(3) यदि हां, तो सरकार ने हमारे देश में गेहूं की पैदावार को इस बीमारी से बचाने हेतु क्‍या-क्‍या कदम उठाए हैं ? 
उत्‍तर
कृषि एवं खाद्य प्रसंस्‍करण उद्योग मंत्रालय में राज्‍य मंत्री (श्री तारिक अनवर)

(क):  जी, हां। भारत सरकार को मध्‍य-पूर्व के देशों में यू.जी.-99 रिपोर्टों की जानकारी है। मध्‍य-पूर्व के देशों में, क्रमश: 2006 तथा 2007 में यमन और ईरान में स्‍टेम रस्‍ट रेस यू.जी.-99 की सूचना मिली थी।           

(ख):  जी, नहीं।  वर्तमान में, हमारे देश में गेहूं उत्‍पादन को इस बीमारी से कोई खतरा नहीं है क्‍योंकि भारत में अभी तक गेहूं की फसल में स्‍टेम रस्‍ट (यू.जी.-99) रोग होने की कोई सूचना नहीं मिली है।
(ग): भारतीय कृषि अनुसंधान परिषद के अंतर्गत गेहूं अनुसंधान निदेशालय (डीडब्‍ल्‍यूआर) ने केन्‍या और इथियोपिया में गेहूं के जर्मप्‍लाज्‍म का मूल्‍यांकन कर यू.जी.-99 प्रतिरोधक जीनोटाईप का पता लगाया। इस प्रतिरोधक क्षमता को यू.जी.-99 प्रतिरोधी स्रोतों में उपयोग करते हुए भारतीय कल्टिवार में शामिल किया जा रहा है। 

अखिल भारतीय समन्वित गेहूं एवं जौ सुधार कार्यक्रम के सर्वेक्षण एवं निगरानी कार्यक्रम के माध्‍यम से स्‍टेम रस्‍ट रेस रोग पर सख्‍त निगरानी रखी जा रही है।
   विभिन्‍न भारतीय किस्‍मों में यू.जी.-99 प्रतिरोधक क्षमता है और उनमें से कई बीज-श्रृंखला में हैं। 

भारत सरकार, भारत में किसी भी विदेशी नाशीजीव अथवा रोग के प्रवेश को रोकने के लिए विध्‍वंसक कीट एवं नाशीजीव अधिनियम, 1914  तथा पादप संगरोध (भारत में आयात का विनियमन) आदेश, 2003 के तहत पादप संगरोध के सख्‍त उपाय अपनाती है। 
******
